
a) A adecuación dos obxectivos xerais das etapas ao contexto do centro

Obxectivos da educación secundaria obrigatoria
A educación secundaria obrigatoria contribuirá a desenvolver nos alumnos e nas alumnas as capacidades que lles
permitan:
a) Asumir responsablemente os seus deberes, coñecer e exercer os seus dereitos no respecto ás demais persoas,
practicar  a  tolerancia,  a  cooperación  e  a  solidariedade  entre  as  persoas  e  os  grupos;  exercitarse  no  diálogo
afianzando os dereitos humanos como valores comúns dunha sociedade plural e prepararse para o exercicio da
cidadanía democrática.
b) Desenvolver e consolidar hábitos de disciplina, estudo e traballo individual e en equipo como condición necesaria
para unha realización eficaz das tarefas da aprendizaxe e como medio de desenvolvemento persoal.
c)  Valorar e respectar a diferenza de sexos e a igualdade de dereitos e oportunidades entre eles.  Rexeitar  os
estereotipos que supoñan discriminación entre mulleres e homes.
d) Fortalecer as súas capacidades afectivas en todos os ámbitos da personalidade e nas súas relacións coas demais
persoas, así  como rexeitar a violencia,  os prexuízos de calquera ipo e os comportamentos sexistas,  e resolver
pacificamente os conflitos.
e) Desenvolver destrezas básicas na utilización das fontes de información para, con sentido crítico, adquirir novos
coñecementos. Desenvolver as competencias tecnolóxicas básicas e avanzar nunha reflexión ética sobre o seu
funcionamento e a súa utilización.
f) Concibir o coñecemento científico como un saber integrado, que se estrutura en distintas disciplinas, así como
coñecer e aplicar os métodos para identificar os problemas nos diversos campos do coñecemento e da experiencia.
g) Desenvolver o espírito emprendedor e a confianza en si mesmos, a participación, o sentido crítico, a iniciativa
persoal e a capacidade para aprender a aprender, planificar, tomar decisións e asumir responsabilidades.
h) Comprender e expresar con corrección, oralmente e por escrito, na lingua galega e na lingua castelá, mensaxes e
textos complexos, e iniciarse no coñecemento, na lectura e no estudo da literatura.
i) Comprender e expresarse nunha ou máis linguas estranxeiras de maneira apropiada.
j) Coñecer, valorar e respectar os aspectos básicos da cultura e da historia propias e das demais persoas, así como o
patrimonio artístico e cultural.
k) Coñecer e aceptar o funcionamento do propio corpo e do das outras persoas, respectar as diferenzas, afianzar os
hábitos de coidado e saúde corporais  e incorporar  a educación ísica e a práctica do deporte para favorecer o
desenvolvemento persoal e social. Coñecer e valorar a dimensión humana da sexualidade en toda a súa diversidade.
Valorar riticamente os hábitos sociais relacionados coa saúde, o consumo, o coidado, a empatía e o respecto cara aos
seres vivos, especialmente os animais, e o ambiente, contribuíndo á súa conservación e á súa mellora.
l) Apreciar a creación artística e comprender a linguaxe das distintas manifestacións artísticas, utilizando diversos
medios de expresión e representación.
m) Coñecer e valorar os aspectos básicos do patrimonio lingüístico, cultural, histórico e artístico de Galicia, participar
na súa conservación e na súa mellora, e respectar a diversidade lingüística e cultural como dereito dos pobos e das
persoas, desenvolvendo actitudes de interese e respecto cara ao exercicio deste dereito.
n) Coñecer e valorar a importancia do uso da lingua galega como elemento fundamental para o mantemento da
identidade de Galicia, e como medio de relación interpersoal e expresión de riqueza cultural nun contexto plurilingüe,
que permite a comunicación con outras linguas, en especial coas pertencentes á comunidade lusófona.
Obxectivos xerais do Bacharelato
O bacharelato contribuirá a desenvolver nas alumnas e nos alumnos as capacidades que lles permitan:
a) Exercer a cidadanía democrática, desde unha perspectiva global, e adquirir unha conciencia cívica responsable,
inspirada polos valores da Constitución española e do Estatuto de autonomía de Galicia, así como polos dereitos
humanos, que fomente a corresponsabilidade na construción dunha sociedade xusta e equitativa.
b)  Consolidar  unha madureza persoal,  afectivo-sexual  e  social  que lles  permita  actuar  de forma respectuosa,
responsable e autónoma, e desenvolver o seu espírito crítico. Prever, detectar e resolver pacificamente os conflitos
persoais, familiares e sociais, así como as posibles situacións de violencia.
c) Fomentar a igualdade efectiva de dereitos e oportunidades de mulleres e homes, analizar e valorar criticamente as
desigualdades existentes, así como o recoñecemento e o ensino do papel das mulleres na historia, e impulsar a
igualdade real e a non discriminación
por razón de nacemento,  sexo,  orixe racial  ou étnica,  discapacidade,  idade,  enfermidade,  relixión ou crenzas,
orientación sexual ou identidade de xénero, ou calquera outra condición ou circunstancia persoal ou social.
d) Afianzar os hábitos de lectura, estudo e disciplina como condicións necesarias para o eficaz aproveitamento da
aprendizaxe e como medio de desenvolvemento persoal.
e) Dominar, tanto na súa expresión oral como na escrita, a lingua galega e a lingua castelá.

f) Expresarse con fluidez e corrección nunha ou máis linguas estranxeiras.
g) Utilizar con solvencia e responsabilidade as tecnoloxías da información e da comunicación.
h) Coñecer e valorar criticamente as realidades do mundo contemporáneo, os seus antecedentes históricos e os
principais factores da súa evolución. Participar de forma solidaria no desenvolvemento e na mellora do seu ámbito
social.
i) Acceder aos coñecementos científicos e tecnolóxicos fundamentais, e dominar as habilidades básicas propias da
modalidade elixida.
j) Comprender os elementos e procedementos fundamentais da investigación e dos métodos científicos. Coñecer e
valorar de forma crítica a contribución da ciencia e a tecnoloxía
no cambio das condicións de vida, así como afianzar a sensibilidade e o respecto cara ao ambiente.
k)  Afianzar  o  espírito  emprendedor  con actitudes  de creatividade,  flexibilidade,  iniciativa,  traballo  en  equipo,
confianza nun mesmo e sentido crítico.
l)  Desenvolver  a  sensibilidade  artística  e  literaria,  así  como  o  criterio  estético,  como  fontes  de  formación  e
enriquecemento cultural.
m) Utilizar a educación física e o deporte para favorecer o desenvolvemento persoal e social. Afianzar os hábitos de
actividades físico-deportivas para favorecer o benestar físico e mental, así como medio de desenvolvemento persoal
e social.
n) Afianzar actitudes de respecto e prevención no ámbito da mobilidade segura e saudable.
o)  Fomentar  unha  actitude  responsable  e  comprometida  na  loita  contra  o  cambio  climático  e  na  defensa  do
desenvolvemento sustentable.
p) Valorar, respectar e afianzar o patrimonio cultural material e inmaterial de Galicia, e contribuír á súa conservación
e mellora no contexto dun mundo globalizado.

b) A contribución á adquisición das competencias

O currículo que establece o Decreto 156/2022 sinala que a concreción do currículo que realicen os centros docentes
nos seus proxectos educativos e funcionais terá como referente o perfil de saída. As competencias clave que se
recollen no perfil de saída son a adaptación ao sistema educativo galego das competencias clave establecidas na
citada Recomendación do Consello  da  Unión Europea.  Esta  adaptación responde á  necesidade de vincular  as
devanditas competencias cos retos e desafíos do século XXI, cos principios e fins do sistema educativo establecidos
na LOE e co contexto escolar, xa que a recomendación se refire á aprendizaxe permanente que debe producirse ao
longo de toda a vida, mentres que o perfil remite a un momento preciso e limitado do desenvolvemento persoal,
social e formativo do alumnado: a etapa do ensino básico. Con carácter xeral, debe entenderse que a consecución
das competencias e dos obxectivos previstos na LOE para as distintas etapas educativas está vinculada á adquisición
e ao desenvolvemento das competencias clave recollidas neste perfil  de saída,  e  que son as seguintes:  CCL-
Competencia  en  comunicación  lingüística.  CP-Competencia  plurilingüe.  STEM-Competencia  matemática  e
competencia en ciencia, tecnoloxía e enxeñaría. CD-Competencia dixital. CPSAA-Competencia persoal, social e de
aprender a aprender. CC-Competencia cidadá. CE-Competencia emprendedora. CCEC-Competencia en conciencia e
expresión culturais. A transversalidade é unha condición inherente ao perfil de saída, no sentido de que todas as
aprendizaxes contribúen á súa consecución. Da mesma maneira, a adquisición de cada unha das competencias clave
contribúe  á  adquisición  de  todas  as  demais.  Non  existe  xerarquía  entre  elas,  nin  pode  establecerse  unha
correspondencia exclusiva cunha única área, ámbito ou materia, senón que todas se concretan nas aprendizaxes das
distintas áreas, ámbitos ou materias e, pola súa vez, se adquiren e desenvolven a partir das aprendizaxes que se
producen no seu conxunto.  
O claustro do IES Plurilingüe Rafael Dieste chegou ao acordo de establecer un peso de cada materia para o cálculo
das  cualificacións  das  competencias,  é  dicir,  a  porcentaxe  no  que  cada  materia  contribúe  a  adquirir  cada
competencia e, polo tanto, a porcentaxe no que cada materia inflúe sobre a cualificación final de cada competencia.
Estas porcentaxes establécense do seguinte xeito en cada curso:
Competencia STEM: Competencia matemática e competencia en ciencia, tecnoloxía e enxeñaría:

    •  1º ESO: 90% materias STEM (Matemáticas, Bioloxía, Tecnoloxía e Dixitalización) + 10% resto das materias.
    •  2º ESO: 90% materias STEM (Matemáticas, Física e Química, Tecnoloxía e Dixitalización) + 10% resto das
materias.
    •  3º ESO: 90% materias STEM (Matemáticas, Bioloxía, Física e Química, Educación Dixital-optativa) + 10% resto
das materias.
    •  3º ESO PDC: 90% materias e ámbitos STEM (75% ámbito científico tecnolóxico + 15% Educación dixital, para o
alumnado que curse esta optativa; en caso de non cursala: 90% ámbito científico- tecnolóxico) + 10% resto das
materias.

    •  4º ESO: 90% materias STEM (Matemáticas, optativas: Bioloxía, Tecnoloxía, Dixitalización, Física e Química,
Economía) + 10% resto das materias.
    •  4º PDC: 90% materias e ámbitos STEM (ámbito científico-tecnolóxico, optativas: Dixitalización, Tecnoloxía,
Economía; en caso de cursar optativas STEM, o ámbito ten un peso 4 veces maior que cada optativa STEM) + 10%
resto de materias.
Competencia lingüística:

    •  1º ESO: 60% linguas cooficiais (LCL-LGL)-30% linguas estranxeiras (Inglés - Francés)  + 10% resto das materias.
    •  2º ESO: : 60% linguas cooficiais (LCL-LGL)-30% linguas estranxeiras (Inglés-Francés) + 10% resto das materias.
    •  3º ESO: 60%linguas cooficiais (LCL-LGL)-30% linguas estranxeiras e outras materias de carácter lingüístico
(inglés,optativas: Oratoria-Cultura Clásica, Francés)-10% resto das materias
    •  3º ESO PDC:  90% ámbitos e materias lingüísticas (Ámbito sociolingüístico, cun peso 4 veces maior que cada
optativa lingüística, en caso de cursar algunha: Francés, Oratoria ou Cultura Clásica)-10% resto das materias.
    •  4º ESO: 60% linguas cooficiais (LCL-LGL)-30% linguas estranxeiras e optativas de carácter lingüístico (Inglés,
optativas: Latín, Francés, Cultura Clásica e Oratoria)  + 10% resto das materias.
    •  4º ESO PDC: 90% ámbitos e materias lingüísticas (Ámbito sociolingüístico, cun peso 4 veces maior que cada
optativa lingüística, en caso de cursar algunha: Francés, Oratoria, Latín e Cultura Clásica)-10% resto das materias.
Competencia plurilingüe:

    •  1º ESO: 60% linguas estranxeiras (Inglés e Francés) + 40% linguas cooficiais(LCL, LGL) + 10% resto das
materias.
    •  2º ESO: 50% linguas estranxeiras (Inglés e Francés) + 40% linguas cooficiais e materias plurilingües (LCL, LGL,
Música e Educación Física) + 10% resto das materias.
    •  3º ESO: 50% linguas estranxeiras (Inglés e optativa: Francés) + 40% linguas cooficiais e materias plurilingües e
optativas lingüísticas(LCL, LGL, Música e Educación Física, optativa: Oratoria) + 10% resto das materias.
    •   3º  ESO  PDC:  90%  ámbito  lingüístico,  materias  pluril ingües  e  optativas  lingüísticas(Ámbito
socilingüístico,  Música,  Educación Física, optativas: Francés, Oratoria) + 10% resto das materias.
    •  4º ESO: 50% linguas estranxeiras (Inglés e optativa: Francés) + 40% linguas cooficiais e materias plurilingües e
optativas lingüísticas (LCL, LGL, Tecnoloxía e Educación Física, optativas: Oratoria e Latín) + 10% resto das materias.
    •   4º  ESO  PDC:  90%  ámbito  lingüístico,  materias  plurilingües  e  optativas  lingüísticas  (Ámbito
socilingüístico,  Tecnoloxía,  Educación Física, optativas: Francés, Oratoria, Latín) + 10% resto das materias.
Competencia dixital:

    •  1º e 2º ESO: 80% Tecnoloxía e Dixitalización + 20% resto das materias.
    •  3º ESO e PDC : Alumnado que cursa Educación Dixital: 80% E.D. + 20% resto das materias; resto do alumnado:
media de todas as materias. 
    •  4º ESO e PDC: Alumnado que cursa Dixitalización: 80% Dixitalización. + 20% resto das materias; resto do
alumnado: media de todas as materias.
Competencia en conciencia e expresións culturais:

    •  1º  ESO: 50% EPVA + 40% materias humanísticas (XH, LCL, LGL, Inglés e Francés) + 10% resto das materias.
    •  2º ESO: 50% Música + 40% materias humanísticas (XH, LCL, LGL, Inglés e Francés) + 10% resto das materias.
    •  3º ESO: 50% materias artísticas (Música e EPVA) + 40% materias humanísticas (Xeografía e Historia, LCL, LGL,
Inglés, EVCE e optativas: Cultura Clásica, Oratoria e Francés) + 10% resto das materias.
    •   3º  ESO PDC:  50% materias  artísticas  (Música e  EPVA)  + 40% materias  e  ámbitos  humanísticos  (Ámbito
sociolingüístico, EVCE e materias optativas: Cultura Clásica, Oratoria e Francés) + 10% resto das materias.
    •  4º ESO: 90% materias artísticas e humanísticas (optativas artísticas: Educación Artística, Música; obrigatorias
humanísticas: LGL, LCL, Inglés, Xeografía e Historia; optativas humanísticas: Filosofía, Latín, Francés, Oratoria e
Cultura Clásica) + 10% resto das materias.
    •  4º ESO PDC: 90% ámbitos e materias artísticas e humanísticas (optativas artísticas: Educación Artística, Música;
Ámbito sociolingüistico; optativas humanísticas: Filosofía, Latín, Francés, Oratoria e Cultura Clásica) + 10% resto das
materias.
Competencia cidadá, competencia emprendedora e competencia persoal, social e de aprender a aprender:

    •  En todos os cursos: media de todas as materias

c) Os criterios para incorporar elementos transversais

A educación en valores forma parte da educación integral do alumnado e é esencial para o desenvolvemento da súa
personalidade. Os valores reflicten o tipo de sociedade que queremos construír.
Na actual democracia española baséanse primordialmente no respecto polos dereitos humanos e as liberdades
fundamentais, na igualdade entre homes e mulleres e na convivencia pacífica. Considérase fundamental a formación
no respecto e recoñecemento da pluralidade lingüística e cultural como un elemento enriquecedor da sociedade. O
coñecemento dunha ou varias linguas estranxeiras, como vehículo de transmisión cultural que son, favorece a
tolerancia  e  o  respecto a  outras  culturas  relacionando a cultura propia  coa estranxeira,  superando prexuízos,
favorecendo actitudes positivas como a cooperación, o respecto,...
Os elementos transversais están establecidos no artigo 4 do Decreto 86/2015. Sen prexuízo do tratamento específico
nalgunha materia de cada etapa, todas as materias traballarán:

    •   A comprensión lectora, segundo se establece no Plan Lector do centro
    •  A expresión oral e escrita.
    •  A comunicación audiovisual
    •  As Tecnoloxías da información e da Comunicación
    •  O emprendemento
    •  A educación cívica e constitucional
    •  A programación docente debe abranguer en todo caso a prevención da violencia de xénero, da violencia contra
as persoas con discapacidade, da violencia terrorista e de calquera forma de violencia, racismo ou xenofobia. O
traballo realizado en todas as materias terá como finalidade formar alumnado que, ademais de capacitarse nos
conceptos propios de cada materia, desenvolva a súa personalidade e capacidades, fomentando o espírito crítico e
formando cidadáns máis completos, respectuosos e xustos.
Ademais, débense traballar, tanto a nivel de centro como a través das iniciativas da Consellería de Educación:

    •  O desenvolvemento da igualdade efectiva entre homes e mulleres. Evitaranse os comportamentos e os contidos
sexistas e os estereotipos que supoñan discriminación por razón da orientación sexual ou da identidade de xénero,
favorecendo a visibilidade da realidade homosexual, bisexual, transexual, transxénero e intersexual.
    •  A prevención da violencia de xénero ou contra persoas con discapacidade
    •  Os valores inherentes ao principio de igualdade de trato e non discriminación por calquera condición ou
circunstancia persoal ou social.
    •  A aprendizaxe da prevención e resolución pacífica de conflitos en todos os ámbitos da vida persoal, familiar e
social.
    •  A aprendizaxe dos valores que sustentan a liberdade, a xustiza, a igualdade, o pluralismo político, a paz, a
democracia, o respecto aos dereitos humanos, o respecto por igual aos homes e ás mulleres, e ás persoas con
discapacidade, e o rexeitamento da violencia terrorista, a pluralidade, o respecto ao Estado de dereito, o respecto e a
consideración ás vítimas do terrorismo, e a prevención do terrorismo e de calquera tipo de violencia.
    •  Medidas para que o alumnado participe en actividades que lle permiten afianzar o espírito emprendedor e a
iniciativa empresarial a partir de aptitudes como a creatividade, a autonomía, a iniciativa, o traballo en equipo, a
confianza nun mesmo e o sentido crítico.
    •  Accións para a mellora da convivencia e a prevención dos accidentes de tráfico, coa finalidade de que o
alumnado coñeza os seus dereitos e deberes como usuario das vías, en calidade de peóns, viaxeiros e condutores de
bicicletas ou vehículos a motor,  respecten as normas e os sinais,  e  se favoreza a convivencia,  a  tolerancia,  a
prudencia, o autocontrol, o diálogo e a empatía con actuacións adecuadas tendentes a evitar os accidentes de tráfico
e as súas secuelas.
Para o tratamento dos elementos transversais contemplaranse as seguintes estratexias:

    •  Incorporación nas programacións didácticas dos diferentes departamentos.
    •  Traballar de forma máis específica determinados valores nas datas nas que a sociedade os conmemora: Día das
Persoas con discapacidade, Día contra a violencia de xénero, Día dos Dereitos Humanos, Día da Muller traballadora,
Día da Paz,...
    •   Campañas  de  sensibilización  sobre  determinados  temas:  alimentación  saudable,  consumo responsable,
identidade dixital, inmigración, Europa, educación ambiental,...
    •  Optar por un tratamento interdisciplinar, tanto de modo xeral na Semana Cultural coma de forma puntual con
acordos entre varios Departamentos para abordar a mesma temática,
    •  Realización de obradoiros específicos para abordar algún destes temas: educación en valores, habilidades

sociais e resolución de conflitos, educación vial, afectividade e sexualidade, prevención de drogodependencias,...
    •  Participación en programas específicos: CONVÍVE-T (Mediación entre iguais, titorías de convivencia) QUÉDA-T,
IGUÁLA-T, INCLÚE-T, outros programas socioeducativos, ...
    •  Noutras ocasións os temas xorden espontaneamente e aproveitamos para provocar a reflexión e a investigación
sobre determinados aspectos.

d) Os criterios de carácter xeral sobre a metodoloxía

Orientacións xerais sobre metodoloxía
A Orde ECD/65/2015, do 21 de xaneiro, pola que se describen as relacións entre as competencias, os contidos e os
criterios de avaliación da educación primaria, a educación secundaria obrigatoria e o bacharelato, establece no Anexo
II  as  orientacións  para  facilitar  o  desenvolvemento  de  estratexias  metodolóxicas  que  permitan  traballar  por
competencias na aula: 

    •  Planificación rigorosa dos obxectivos que se pretenden conseguir, recursos necesarios, métodos didácticos máis
adecuados e avaliación da aprendizaxe.
    •  Elección dos métodos didácticos en función das metas e dos condicionantes que ten o ensino co fin de propiciar
unha aprendizaxe competencial no alumnada natureza da materia, as condicións socioculturais, a dispoñibilidade de
recursos e as características do alumnado.
    •   Os  métodos  deben  partir  da  perspectiva  do  docente  como  orientador,  promotor  e  facilitador  do
desenvolvemento  competencial  no  alumnado;  enfocándose  á  realización  de  tarefas  ou  situacións-problema,
formuladas cun obxectivo concreto, que o alumnado debe resolver facendo un uso adecuado dos distintos tipos de
coñecementos, destrezas, actitudes e valores; así mesmo, deben ter en conta a atención á diversidade e o respecto
polos distintos ritmos e estilos de aprendizaxe mediante prácticas de traballo individual e cooperativo.
    •  As metodoloxías seleccionadas polos docentes para favorecer o desenvolvemento competencial dos alumnos e
alumnas se deben axustar ao nivel inicial destes. Ademais, é necesario secuenciar o ensino de tal modo que se parta
de aprendizaxes máis simples para avanzar gradualmente cara a outras máis complexas.
    •  Elemento clave no ensino por competencias é espertar e manter a motivación cara á aprendizaxe no alumnado,
o que implica unha nova formulación do papel do alumno, activo e autónomo, consciente de ser o responsable da súa
aprendizaxe. O profesorado debe ser quen de xerar no alumnado a curiosidade e a necesidade por adquirir  os
coñecementos, as destrezas e as actitudes e valores presentes nas competencias. É necesario que os profesores
procuren todo tipo de axudas para que os estudantes comprendan o que aprenden, saiban para que o aprenden e
sexan quen de usar o aprendido en distintos contextos dentro e fóra da aula.
    •   Requírense,  ademais,  metodoloxías  activas  e  contextualizadas.  Aquelas  que  faciliten  a  participación  e
implicación do alumnado e a adquisición e uso de coñecementos en situacións reais serán as que xeren aprendizaxes
máis transferibles e duradeiras.
    •  As metodoloxías activas débense apoiar en estruturas de aprendizaxe cooperativa, de forma que, a través da
interdependencia na resolución conxunta das tarefas, os membros do grupo coñezan as estratexias utilizadas polos
seus  compañeiros  e  poidan  aplicalas  a  situacións  similares,  á  vez  que  desenvolven  habilidades  sociais  e
comunicativas, favorecendo unha aprendizaxe máis integral.
    •  As estratexias interactivas son as máis adecuadas, ao permitir compartir e construír o coñecemento e dinamizar
a  sesión  de  clase  mediante  o  intercambio  verbal  e  colectivo  de  ideas.  As  metodoloxías  que contextualizan  a
aprendizaxe e permiten a aprendizaxe por proxectos, os centros de interese, o estudo de casos ou a aprendizaxe
baseada en problemas favorecen a participación activa, a experimentación e unha aprendizaxe funcional que vai
facilitar  o  desenvolvemento  das  competencias,  así  como a  motivación  dos  alumnos  e  alumnas  ao  contribuír
decisivamente á transferibilidade das aprendizaxes.
    •  O traballo por proxectos, especialmente relevante para a aprendizaxe por competencias, baséase na proposta
dun plan de acción co que se busca conseguir un determinado resultado práctico. Esta metodoloxía pretende axudar
o alumnado a organizar o seu pensamento favorecendo neles a reflexión, a crítica, a elaboración de hipóteses e a
tarefa investigadora a través dun proceso en que cada un asume a responsabilidade da súa aprendizaxe, aplicando
os seus coñecementos e habilidades a proxectos reais. Favorece unha aprendizaxe orientada á acción na cal se
integran varias áreas ou materias: os estudantes poñen en xogo un conxunto amplo de coñecementos, habilidades ou
destrezas e actitudes persoais, é dicir, os elementos que integran as distintas competencias.
    •  A selección e uso de materiais e recursos didácticos constitúe un aspecto esencial da metodoloxía; diferentes
tipos de materiais, adaptados aos distintos niveis e aos diferentes estilos e ritmos de aprendizaxe do alumnado, co
obxecto de atender á diversidade coa que contamos nas nosas aulas e personalizar os procesos de construción das
aprendizaxes. Débese potenciar o uso dunha variedade de materiais e recursos, considerando especialmente a
integración das tecnoloxías da información e a comunicación no proceso de ensino-aprendizaxe que permiten o

acceso a recursos virtuais, especialmente no alumnado con medidas de reforzo e apoio.
    •  É necesaria unha adecuada coordinación entre os docentes sobre as estratexias metodolóxicas e didácticas que
se utilicen. Os equipos educativos débense propor unha reflexión común e compartida sobre a eficacia das diferentes
propostas  metodolóxicas  con  criterios  comúns  e  consensuados  que  permitan  abordar  con  rigor  o  tratamento
integrado das competencias e progresar cara a unha construción colaborativa do coñecemento. Especial relevancia
adquiren as reunións de departamento, e da Comisión de Coordinación Pedagóxica na procura da coordinación
necesaria, que deberán ter, tal e como contempla a normativa, unha frecuencia mensual.
    •  Os titores xunto cos delegados velarán por unha planificación equilibrada das diferentes probas e/ou exames.
    •  Trimestralmente elaborarase un calendario consensuado de probas por grupo e aula, que estará exposto na aula
de titoría de cada grupo.
    •  En 1º e 2º ESO o número de exames de avaliación e globais está limitado, salvo situacións excepcionais, a dous
por día.
    •  Reducirase a carga de traballo para casa na tempada de exames.
    •  Como norma xeral, non se celebrarán exames pola tarde, en horario non lectivo, agás probas de pendentes. As
exencións a esta norma quedarán reflectidas nas NOFC.

e) Os criterios de carácter xeral sobre os materiais e recursos didácticos

O IES Plurilingüe Rafael Dieste non está adscrito ao programa Edixgal.
Os departamentos didácticos decidirán de forma consensuada en reunión de departamento cales son os materiais e
recursos didácticos de referencia que se utilizarán na aula en cada materia, curso e etapa.
Respectando  a  liberdade  de  cátedra,  cada  profesor  pode  utilizar  materiais  e  recursos  complementarios.  Os
departamentos e a dirección velarán porque estes recursos respecten sempre os principios fundamentais da nova lei
educativa.
Procurarase que estes recursos complementarios incorporen elementos transversais de educación.

f) Os criterios de oferta educativa, itinerarios e optatividade, de ser o caso

O centro ofertará a optatividade e os itinerarios previstos na LOMLOE para os cursos da ESO e para o bacharelato de
Ciencias e Tecnoloxía e de Humanidades e Ciencias sociais.
Non haberá, agás en 4º ESO,  itinerarios pechados na oferta de materias optativas. A optatividade que se imparta
finalmente sairá do número de alumnos matriculados en cada materia. Como regra xeral, non se impartirá unha
troncal con menos de 5 alumnos matriculados ou unha optativa con menos de 10 alumnos matriculados. O alumnado
numerará as materias por orde de preferencia e estudará a materia a primeira elixida que se poida impartir unha vez
finalizado o proceso de matrícula, segundo as posibilidades do cent
O IES Plurilingüe Rafael Dieste imparte as seguintes etapas e modalidades: 

    •  ESO
    •  Bacharelato:
        •  Ciencias
        •  Humanidades e Ciencias Sociais

 
Dado que somos un centro plurilingüe na ESO, impartimos as seguintes materias en inglés:

    •  1º ESO: Proxecto competencial
    •  2º ESO: Educación Física e Música
    •  3º ESO: Educación Física e Música
    •  4º ESO: Educación Física e Tecnoloxía
Ademais, ofértase na ESO Francés como 1ª lingua estranxeira e Inglés como 2ª lingua estranxeira.
A optatividades é progresiva ao longo das etapas. A oferta é a seguinte:

    •  1º ESO:
        •  1 hora: Relixión católica, relixión evanxélica ou proxecto competencial.
        •  As dúas horas de disposición de centro repártense entre matemáticas e lingua galega e literatura.
    •  2º ESO:
        •  1 hora: Relixión católica, relixión evanxélica ou proxecto competencial.

        •  As dúas horas de disposición de centro repártense entre 1ª lingua estranxeira e lingua castelá e literatura.
    •  3º ESO:
        •  Optativa autonómica (3 horas): 2ª lingua estranxeira, Educación Dixital, Cultura Clásica e Oratoria
        •  1 hora: Relixión católica, relixión evanxélica ou proxecto competencial.
    •  4º ESO:
        •  Dúas das optativas estatais (6 horas) están agrupadas nos seguintes itinerarios,  xunto coa opción de
matemáticas
            •  Itinerario 1: Matemáticas B, Bioloxía e Xeoloxía, Física e Química.
            •  Itinerario 2: Matemáticas A ou B, Latín, Economía e Emprendemento.
            •  Itinerario 3: Matemáticas A, Formación e Orientación Persoal e Profesional, Economía e Emprendemento.
            •  No caso do Programa de Diversificación Curricular, o ámbito científico-tecnolóxico, segundo o artigo 22.5.b.
do Decreto 156/2022, do 15 de setembro, polo que se establecen a ordenación e o currículo da educación secundaria
obrigatoria na Comunidade Autónoma de Galicia, inclúe os aspectos básicos do currículo das materias de Bioloxía e
Xeoloxía, Física e Química e Matemáticas. Neste caso, dado que coincide co itinerario 1, o alumnado cursará as
Matemáticas A.
        •  Outra optativa estatal (3 horas): Dixitalización, Música, Tecnoloxía, Expresión Artística, 2ª lingua estranxeira.
        •  Optativa autonómica (3 horas): Filosofía, Cultura Clásica (se non se cursou en 3º) e Oratoria (idem), ou unha
opción non cursada do bloque de estatais.
        •  1 hora: Relixión católica, relixión evanxélica ou proxecto competencial.
    •  1º bacharelato:
        •  Modalidade de Ciencias (con Matemáticas I): a elixir dúas materias entre: Bioloxía, Xeoloxía e Ciencias
Ambientais;  Tecnoloxía e Enxeñería I,  Debuxo Técnico I,  Física e Química. A matrícula definitiva dependerá da
combinación no horario que permita respectar a optatividade preferente da maior porcentaxe do alumnado posible
(escollen tres materias por orde de preferencia, cursan dúas).
        •  Modalidade de Ciencias Sociais e Humanidades (con Matemáticas aplicadas ás CCCSS I ou Latín I como
troncais  de  modalidade a  escoller  unha):  a  elixir  dúas  materias  entre:  Grego I,  Economía,  Historia  do  Mundo
Contemporáneo, Literatura Universal e Matermáticas aplicadas ás Ciencias Sociais I ou Latín (se non se cursan como
troncal  de modalidade).  A  matrícula  definitiva dependerá da combinación no horario  que permita respectar  a
optatividade preferente da maior porcentaxe do alumnado posible (escollen tres materias por orde de preferencia,
cursan dúas).
        •  Optativa autonómica (4 horas):: Anatomía aplicada, Cultura Científica, Antropoloxía, 2ª lingua estranxeira I,
Literatura Galega do SXX e a Actualidade, Tecnoloxías da Información e Comunicación I, ou unha materia do bloque
de modalidade non cursada. A matrícula definitiva dependerá da combinación no horario que permita respectar a
optatividade preferente da maior porcentaxe do alumnado posible (escollen tres materias por orde de preferencia,
cursan unha).
        •  1 hora: Relixión católica, relixión evanxélica ou disposición de centro.
 
    •  2º bacharelato:
        •  Modalidade de Ciencias (a escoller como troncal de modalidade entre Matemáticas II  ou Matemáticas
aplicadas ás CCSS II): a elixir dúas materias entre: Bioloxía; Xeoloxía e Ciencias Ambientais; Tecnoloxía e Enxeñería II;
Debuxo Técnico II;  Física ou Química. A matrícula definitiva dependerá da combinación no horario que permita
respectar a optatividade preferente da maior porcentaxe do alumnado posible (escollen tres materias por orde de
preferencia, cursan dúas).
        •  Modalidade de Ciencias Sociais e Humanidades (con Matemáticas aplicadas ás CCCSS II ou Latín II como
troncais de modalidade a escoller unha): a elixir dúas materias entre: Grego II, Economía e Deseño de Modelos de
Negocio, Historia da Arte, Xeografía e Matermáticas aplicadas ás Ciencias Sociais II ou Latín II (se non se cursan como
troncal  de modalidade).  A  matrícula  definitiva dependerá da combinación no horario  que permita respectar  a
optatividade preferente da maior porcentaxe do alumnado posible (escollen tres materias por orde de preferencia,
cursan dúas).
Optativa autonómica (4 horas):: Métodos Estatísticos e Numéricos, Psicoloxía, 2ª lingua estranxeira II, Patrimonio e
Sociedade de Galicia, Tecnoloxías da Información e Comunicación II, ou unha materia do bloque de modalidade non
cursada. A matrícula definitiva dependerá da combinación no horario que permita respectar a optatividade preferente
da maior porcentaxe do alumnado posible (escollen tres materias por orde de preferencia, cursan unha).

g) Os criterios para o deseño das actividades complementarias

Criterios para a realización de actividades complementarias e extraescolares organizadas polo profesorado ou por un
departamento
O Equipo Directivo facilitará á vicedirección aqueles recursos humanos e materiais, que estean á súa disposición,
para a realización de actividades.
Considéranse complementarias aquelas actividades didácticas que se realizan co alumnado en horario lectivo e que,
formando parte da programación, teñen carácter diferenciado polo momento, espazo ou recursos que utilizan. Así
cabe considerar as visitas, traballo de campo, viaxes de estudo, conmemoracións e outras semellantes.
Considéranse actividades extraescolares aquelas que, sendo organizadas polo centro, entidades sen ánimo de lucro,
asociacións culturais etc, se realizan fóra do horario lectivo. 
Para o desenvolvemento das actividades extraescolares que se realicen fóra da localidade onde está situado o centro,
deberase contar cos seguintes requisitos:
1. Aprobación do Consello Escolar.
2. Autorización escrita do propio alumno/a maior de idade ou dos pais/nais ou titores legais do alumno/a menor de
idade. As nais, pais e titores/as legais poderán asinar unha autorización coa matrícula para a totalidade das saídas do
curso (agás as de máis dun día de duración). En caso contrario, poderán autorizar individualmente cada saída.
3. Os alumnos e alumnas serán acompañados  na proporción dun profesor ou profesora por cada vinte alumnos. No
caso de viaxes con varios días de duración, poderán ser acompañados por outros responsables (nais, pais, monitores,
etc.). En calquera caso, o número mínimo de  acompañantes será de dous.
4. O departamento ou profesor/a responsable de organizar a actividade será o encargado de buscar o profesorado
acompañante,  contando  coa  colaboración  da  vicedirección.  En  todo  caso,  salvo  causa  extraordinaria,  un  dos
acompañantes, polo menos, será dese departamento.
5. Os distintos departamentos procurarán organizar actividades conxuntas, sempre que sexa posible, para reducir
custos. Tamén se poderá colaborar con outros centros para reducir custos.
6. As axudas económicas do profesorado que acompaña ao alumnado adaptaranse á normativa vixente (Decreto
144/2001, do 7 de xuño,  sobre indemnizacións por razón de servizo ao persoal  con destino na Administración
Autonómica de Galicia).
7. A organización e coordinación de viaxes de fin de estudos  é responsabilidade da Vicedirección e/ou titor/titores e a
súa  organización estará  supeditada  á  participación  do  profesorado acompañante .  O  titor/a  poderá  delegar  a
organización noutro profesor que imparta clase no grupo.
8.  As saídas organizadas para potenciar  unha lingua estranxeira serán organizadas pola Vicedireccion e polos
departamentos correspondentes.
As actividades programadas e aprobadas con tempo suficiente, estarán expostas na sala do profesorado por meses.
 
Aspectos básicos de xestión das actividades complementarias e extraescolare.  Planificación
Os  departamentos  didácticos  especificarán  nas  súas  programacións  anuais  a  relación  das  actividades
complementarias previstas tendo presente as seguintes consideracións:
1. Co fin de facilitar a organización do curso desde a Vicedirección, farán constar nas programacións, ademais da
identificación da actividade, as datas aproximadas de realización, o lugar onde se realizará e os cursos implicados.
2. As únicas actividades que se poderán engadir ao longo do curso serán as de carácter extraordinario, isto é, aquelas
que dependan de convocatorias publicadas durante o curso.
3. É conveniente buscar a coordinación entre departamentos para rendabilizar as actividades.
4. O volume de actividades programadas será inverso ao nivel educativo con unha oferta máis ampla no primeiro
ciclo que se irá reducindo progresivamente. Oferta mínima de actividades en 2º Bach e nunca no terceiro trimestre.
5. Procuraráse liberar de actividades os dez días previos ás avaliacións, así como a tendencia a perda do menor
número de clases e procurar diversificar as materias afectadas.
Os departamentos didácticos serán os encargados de planificar as súas actividades, é dicir, correrá ao seu cargo
concertar as visitas coas institucións ou organismos correspondentes, o que inclúe a fixación de datas e horarios e a
relación do alumnado implicado e do profesorado acompañante.
Nesta planificación, os departamentos terán en conta as seguintes cuestións:
1. Como norma xeral, para que unha actividade poida levarse a cabo debe estar implicado o 75 % do alumnado,
aplicada esta porcentaxe de forma independente a cada unha das materias involucradas.
Nesta porcentaxe non se computarán os alumnos que por razóns disciplinarias non poidan asistir.
2. De maneira excepcional, esta porcentaxe non será de aplicación se a actividade é parte dun proxecto desenvolto
no IES que implique a varios niveis.
3. Existe a posibilidade de que a Dirección do centro poida sancionar coa suspensión do dereito á participación nas

actividades  complementarias  ao  alumnado,  puidendo  perder  as  cantidades  depositadas  como  anticipo  para
determinadas viaxes como consecuencia da medida correctora.
Esta planificación comunicaráselle por escrito á Vicedirección como mínimo con dúas semanas de antelación á data
de realización da actividade. Polo que a ela respecta, as súas responsabilidades serán a xestión do transporte, a
xestión da recollida de achegas do alumnado e autorizacións, a comunicación das actividades e achegas ás familias a
través de Abalar e a comunicación pública da actividade nos taboleiros do profesorado, o que inclúe a elaboración
das listas de asistentes etc.
4. Cada alumno só poderá participar nunha actividade de longa-media duración por curso, excluíndo a viaxe fin de
etapa de 4º da ESO sempre que se realice ao final do terceiro trimestre.
Recollida de cartos e, cando sexa preciso, autorizacións:
1. Será responsabilidade da Vicedirección do centro.
2. A entrega dos impresos, ao alumnado non autorizado no momento da matrícula, de autorización para participar
nestas  actividades  realizarase  en  canto  sexa  comunicada  á  Vicedirección  a  súa  planificación  por  parte  dos
departamentos.
3.  A  entrega  de  cartos  e  autorizacións  por  parte  do  alumnado  efectuarase  no  prazo  sinalado  no  impreso  da
autorización. Serán os responsables da actividade os encargados de recoller os cartos ou xustificantes bancarios do
ingreso e as autorizacións e entregalos ao/á Vicedirector/a ou ao/á Secretario/a.
4.  Enténdese que,  de non mediar causa xustificada e por escrito,  os cartos entregados non serán devoltos ao
alumnado no caso de que este decida non participar a posteriori na actividade ou como consecuencia de aplicación
dunha medida correctora
5. A anulación da actividade implica a devolución dos cartos recadados.
Especificacións para o día da actividade:
1. O alumnado que non participe nela permanecerá na aula co profesorado correspondente á hora lectiva (ou, na súa
ausencia, co profesorado de garda).
2. Aquelas actividades desenvolvidas dentro da localidade e que non supoñan desembolso económico maior de 2 €
serán obrigatorias para o alumnado ao que se dirixe. 
3. En ningún caso se poderá impartir materia nova ao alumnado que quedou no centro en prexuízo do que participa
na actividade.
4. É requirimento inescusable acudir puntualmente ás actividades; no caso de retrasos inxustificados, pérdese o
dereito á asistencia (e, consecuentemente, non existe posibilidade de reclamar a devolución dos cartos).
Despois da actividade
Tras a actividade, o profesorado  realizará unha valoración por escrito; esta valoración será entregada á Vicedirección
co obxecto de elaborar a memoria do curso e a planificación do vindeiro.
Indicacións específicas para as actividades complementarias desenvolvidas no centro ou no ámbito do concello
1.  O  profesorado  acompañante  do  alumnado  será,  en  principio,  o  asignado  polo  departamento.  No  caso  de
actividades moi numerosas, o profesorado implicado será o que tivese clase co alumnado nas respectivas horas
abranguidas pola actividade.
2. O profesorado de garda será responsable do alumnado que non participe na actividade.
Indicacións específicas para as actividades complementarias asociadas á celebración do magosto, Nadal, Entroido,
Semana Cultural e fin de curso
1. Estas datas poden ser obxecto de celebracións excepcionais organizadas tanto polo profesorado como polo
alumnado.
2.  Tanto  o  profesorado  como  o  alumnado  encargaranse  de  comunicar  calquera  previsión  de  actividades  á
Vicedirección do centro cunha semana de adianto á data correspondente, como mínimo.
3. O profesorado ten a obriga de cumprir co seu horario nas devanditas datas.
As dietas aprobadas no Consello Escolar consisten en:
-1 dieta por cada 15 alumnos de 1º ou 2º de ESO e
- Desayunos e ceas 12 euros e comidas 18 euros.
- 1 dieta para o persoal coidador no caso de ser necesario.

h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o caso

Segundo establece o artigo 8.3 e 8.4 da ORDE do 25 de xaneiro de 2022 pola que se actualiza a normativa de
avaliación nas ensinanzas de educación primaria, de educación secundaria obrigatoria e de bacharelato no sistema
educativo de Galicia:

    •  O alumnado que acade a promoción de curso con materias sen superar deberá seguir un plan de reforzo en cada

unha desas materias, destinado á súa recuperación e á súa superación.
    •  Para a elaboración e o seguimento do plan de reforzo a que se refire o punto anterior, seguirase o establecido no
artigo 51 da Orde do 8 de setembro de 2021, pola que se desenvolve o Decreto 229/2011, do 7 de decembro, polo
que se regula a atención á diversidade do alumnado dos centros docentes da Comunidade Autónoma de Galicia nos
que se imparten as ensinanzas establecidas na Lei orgánica 2/2006, do 3 de maio, de educación, concretamente:
1. O alumnado de educación secundaria obrigatoria superar deberá seguir un plan de reforzo que se promova de
curso con materias sen en cada unha desas materias, destinado á súa recuperación e á súa superación.
2. O plan de reforzo será elaborado polo profesorado que imparte a materia que a alumna ou o alumno teñan
pendente  de  superar,  baixo  as  directrices  do  correspondente  departamento  didáctico  e  co  coñecemento  do
profesorado titor, e terá como referentes os obxectivos da materia e a contribución á adquisición das competencias.
Igualmente,  será  un  plan  que  se  adapte  ás  particularidades  de  cada  alumna  ou  alumno  destinatarios.  O
departamento didáctico velará pola realización do plan por parte da alumna ou do alumno.
3. O plan de reforzo debe incluír, cando menos:
a) Identificación da alumna ou do alumno.
b) Información relevante sobre a materia ou as materias sen superar.
c) Currículo para desenvolver, con especificación dos criterios de avaliación.
d) Estratexias metodolóxicas que se utilizarán no seu desenvolvemento.
e) Recursos necesarios para o seu desenvolvemento.
f) Tarefas para realizar, coa debida temporalización.
g) Seguimento e avaliación.
g) Acreditación da información á familia.
4. En cada sesión de avaliación farase o seguimento do plan de reforzo e, de ser necesario, realizaránselle os axustes
que proceda. Na sesión de avaliación final do curso en que estean escolarizados o alumno ou a alumna, a profesora
ou o profesor da materia pendente decidirán sobre a súa avaliación, nos termos que se establecen na normativa que
regula a avaliación na educación secundaria obrigatoria. En todo caso, para superar a materia pendente, a alumna ou
o alumno deberán obter avaliación positiva no plan de reforzo correspondente, o que se terá en conta para os efectos
de promoción e/ou titulación. 

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso

Segundo establece o artigo 8.5 e 8.6 da ORDE do 25 de xaneiro de 2022 pola que se actualiza a normativa de
avaliación nas ensinanzas de educación primaria, de educación secundaria obrigatoria e de bacharelato no sistema
educativo de Galicia:

    •  O alumnado que non acade a promoción permanecerá un ano máis no mesmo curso. A permanencia no mesmo
curso considerarase unha medida de carácter excepcional e tomarase logo de esgotar as medidas ordinarias de
reforzo e apoio para superar as dificultades de aprendizaxe da alumna ou do alumno. En todo caso, a permanencia no
mesmo curso planificarase de maneira que as condicións curriculares se adapten ás necesidades do alumnado e
estean orientadas á superación das dificultades detectadas, así como ao avance e ao afondamento nas aprendizaxes
xa adquiridas. Estas condicións recolleranse nun plan específico personalizado con cantas medidas se consideren
adecuadas para este alumnado.
    •  Para a elaboración e o seguimento do plan específico personalizado a que se refire o punto anterior, seguirase o
establecido no artigo 52 da Orde do 8 de setembro de 2021, pola que se desenvolve o Decreto 229/2011, do 7 de
decembro, polo que se regula a atención á diversidade do alumnado dos centros docentes da Comunidade Autónoma
de Galicia nos que se imparten as ensinanzas establecidas na Lei orgánica 2/2006, do 3 de maio, de educación,
concretamente:
1. Cando unha alumna ou un alumno de educación secundaria obrigatoria a permanezan un ano máis no mesmo
curso deben seguir un plan específico personalizado, que ten como finalidade adaptar as condicións curriculares ás
necesidades da alumna ou do alumno, para tratar de superar as dificultades detectadas. Este plan elaborarao o
equipo docente, baixo a coordinación do profesorado titor, e desenvolverase ao longo de todo o curso.
2. O plan específico personalizado debe incluír, cando menos:
a) Identificación da alumna ou do alumno.
b) Relación das necesidades educativas que motivaron a repetición do curso.
c) Medidas ordinarias aplicadas no curso anterior.
d) Estratexias metodolóxicas que se utilizarán no seu desenvolvemento 
e) Recursos necesarios para o desenvolvemento do plan.
f) De ser o caso, oferta de medidas extraordinarias.

g) Acreditación da información á familia.
3.  En  cada  sesión  de  avaliación  farase  o  seguimento  do  plan  específico  personalizado  e,  de  ser  necesario,
realizaránselle os axustes que proceda. Ao final do curso, na mesma sesión de avaliación informarase sobre o seu
desenvolvemento e o seu aproveitamento.

j) Os criterios xerais para a avaliación, e de ser o caso, a promoción e a titulación

Educación Secundaria Obrigatoria
Avaliación
As programacións dos departamentos didácticos conterán os criterios sobre a avaliación, cualificación e promoción do
alumnado.
Deseguido reflíctense os criterios xerais de avaliación de centro:

    •  O profesorado, xunto cos delegados velarán por unha planificación equilibrada das diferentes probas e/ou
exames.
    •  Trimestralmente elaborarase un calendario de probas por grupo e aula, que estará exposto na aula de referencia
de cada grupo.
    •  En 1º e 2º ESO o número de exames de avaliación e globais estará limitado a dous por día.
    •  Reducirase a carga de traballo para casa na época de exames.
    •  Como norma xeral, non se celebrarán exames pola tarde, en horario non lectivo, agás probas de pendentes. No
bacharelato, baixo acordo do grupo, poderanse facer probas de avaliación fóra do horario lectivo.
    •  En caso de que non figuren precisións a este respecto nas programacións didácticas, se a nota non é un valor
enteiro,  redondearase  utilizando  os  valores  da  nota  media  aritmética,  de  maneira  que  por  debaixo  de  65
centésimas redondéase á baixa e para as que son iguais ou superiores ao devandito valor , redondéase á alza.
Na ESO:
A partir do establecido no artigo 7 da Orde do 25 de xaneiro de 2022 pola que se actualiza a normativa de avaliación
nas ensinanzas de educación primaria, de educación secundaria obrigatoria e de bacharelato no sistema educativo de
Galicia, o claustro establece que: 
1. A avaliación da aprendizaxe do alumnado levarase a cabo tomando como referentes para a comprobación do grao
de adquisición das competencias e do logro dos obxectivos da etapa os criterios de avaliación que se recollen no
Decreto 156/2022, do 15 de setembro, polo que se establecen a ordenación e o currículo da educación secundaria
obrigatoria na Comunidade Autónoma de Galicia.
2. Os referentes da avaliación no caso do alumnado con adaptación curricular serán os incluídos na devandita
adaptación, sen que isto poida impedirlle a promoción ao seguinte curso ou a obtención do título de graduado ou
graduada en educación secundaria obrigatoria.
3. A avaliación do proceso de aprendizaxe do alumnado de educación secundaria obrigatoria será continua, formativa
e integradora.
4. No contexto do proceso de avaliación continua, cando o progreso dunha alumna ou dun alumno non sexa o
adecuado, estableceranse medidas de reforzo educativo. Estas medidas adoptaranse en calquera momento do curso,
tan pronto como se detecten as dificultades, con especial seguimento da situación do alumnado con necesidades
educativas especiais, e estarán dirixidas a garantir a adquisición das aprendizaxes imprescindibles para continuar o
proceso educativo. O momento idóneo para detectar estas necesidades será na sesión de avaliación inicial, que se
realizará despois das dúas primeiras semanas lectivas do curso.
5. A avaliación das aprendizaxes das alumnas e dos alumnos terá un carácter formativo e será un instrumento para a
mellora tanto dos procesos de ensino como dos procesos de aprendizaxe.
6. A avaliación do proceso de aprendizaxe do alumnado deberá ser integradora e deberán terse en conta como
referentes últimos, desde todas e cada unha das materias ou ámbitos, a consecución dos obxectivos establecidos
para a etapa e o desenvolvemento das competencias correspondentes. O carácter integrador da avaliación non
impedirá que o profesorado realice de xeito diferenciado a avaliación de cada materia ou ámbito tendo en conta os
seus criterios de avaliación e, de ser o caso, os estándares de aprendizaxe de cada unha delas.
7. Ao longo de cada curso realizaranse para cada grupo tres sesións de avaliación parciais. No IES Plurilingüe Rafael
Dieste, esas datas estableceranse para equilibrar na medida do posible, a duración das tres avaliacións. Así mesmo,
farase o seguimento da recuperación das materias ou dos ámbitos pendentes, se for o caso. A derradeira destas tres
avaliacións realizarase nas datas que se determinen na norma que estableza o calendario escolar para cada curso,
normalmente coincidindo coa data da avaliación final.
8. Os departamentos didácticos organizarán, ao longo do curso,  as distintas actividades de recuperación para o
alumnado que non superara algunha parte dunha materia ou ámbito e, en todo caso, antes da data establecida no
centro para a terceira avaliación parcial e a sesión de avaliación final.

9. Na avaliación final de cada curso realizarase unha valoración das competencias clave. Os resultados expresaranse
nos termos de insuficiente  (IN),  para  as  cualificacións  negativas,  e  suficiente  (SU),  ben (BE),  notable  (NT)  ou
sobresaliente (SB), para as cualificacións positivas.
10. A persoa titora recollerá en acta, para cada sesión de avaliación, as decisións e os acordos acadados referidos a
cada alumna e alumno, e ao grupo no seu conxunto, especialmente rexistrarase:

    •  O alumnado seleccionado para os agrupamentos flexibles nas materias de lingua castelá e literatura, lingua
galega e literatura, inglés e matemáticas.
    •  O alumnado que recibirá  reforzos educativos na aula.
    •  O alumnado que contará coa exención da 2ª lingua estranxeira para recibir reforzo.
    •  O alumnado que recibirá apoio dos docentes de pedagoxía terapéutica.
    •  O alumnado que contará coa exención de lingua galega.
    •  Outras medidas.
11. As decisións adoptadas polo equipo docente irán referidas á promoción e á titulación do alumnado, ás medidas de
atención á diversidade e a todas as que incidan no proceso educativo do alumnado. De non existir unanimidade no
equipo docente, a toma de decisións requirirá o acordo favorable da maioría simple dos seus membros.
No bacharelato:
1. A avaliación da aprendizaxe do alumnado levarase a cabo tomando como referentes para a comprobación do grao
de adquisición das competencias e do logro dos obxectivos da etapa os criterios de avaliación  que se recollen no
Decreto157/2022,  do  15  de  setembro,  polo  que  se  establecen  a  ordenación  e  o  currículo  do  bacharelato  na
Comunidade Autónoma de Galicia.
2. A avaliación da aprendizaxe do alumnado será continua e diferenciada segundo as distintas materias, terá un
carácter  formativo e será un instrumento para a mellora tanto dos procesos de ensino como dos procesos de
aprendizaxe.  Na avaliación promoverase o uso xeneralizado de instrumentos de avaliación variados,  diversos,
flexibles e adaptados ás distintas situacións de aprendizaxe, que permitan a valoración obxectiva de todo o alumnado
e que garantan, así mesmo, que as condicións de realización dos procesos asociados á avaliación se adapten ás
necesidades do alumnado con necesidade específica de apoio educativo.
3. O profesorado de cada materia decidirá, ao termo do curso, se a alumna ou o alumno logrou os obxectivos e
alcanzou o adecuado grao de adquisición das competencias correspondentes.
4. O alumnado que non supere algunha materia, logo da avaliación final do período ordinario, coa finalidade de lle
facilitar a súa recuperación, terá dereito a realizar unha proba extraordinaria nas datas que se determinen na norma
que estableza o calendario escolar para cada curso.
5. Ao longo de cada curso realizaranse para cada grupo tres sesións de avaliación parciais. Así mesmo, farase o
seguimento da recuperación das materias pendentes, se fora o caso. A derradeira destas tres sesións poderá coincidir
coa avaliación final do período ordinario. Haberá, así mesmo, unha sesión de avaliación logo da realización das
probas extraordinarias. As avaliacións finais ordinaria e extraordinaria realizaranse nas datas que se determinen na
norma que estableza o calendario escolar para cada curso.
6. No segundo curso de bacharelato, no período abranguido desde a realización da avaliación final ordinaria ata as
datas de celebración das probas extraordinarias, o centro educativo organizará a impartición das clases co fin de
preparar o alumnado para a realización da avaliación de acceso á universidade e das probas extraordinarias.
No primeiro curso de bacharelato, o período abranguido desde a realización da avaliación final ordinaria ata o remate
do período lectivo dedicarase á preparación e á realización das probas extraordinarias, e a actividades de apoio,
reforzo, recuperación, ampliación e titoría.
7. Os resultados da avaliación das materias expresaranse mediante cualificacións numéricas de cero a dez sen
decimais e consideraranse negativas as cualificacións inferiores a cinco. Cando o alumnado non se presente ás
probas extraordinarias consignarase non presentado/a (NP).
8. A persoa titora recollerá en acta, para cada sesión de avaliación, as decisións e os acordos acadados referidos a
cada alumna e alumno, e ao grupo no seu conxunto.
9. As decisións adoptadas polo equipo docente irán referidas á promoción e á titulación do alumnado, ás medidas de
atención á diversidade e a todas as que incidan no proceso educativo do alumnado. De non existir unanimidade no
equipo docente, a toma de decisións requirirá o acordo favorable da maioría simple dos seus membros.
Criterios de promoción
Na ESO
Segundo establece o artigo 24 do Decreto 156/2022, do 15 de setembro, polo que se establecen a ordenación e o
currículo da educación secundaria obrigatoria na Comunidade Autónoma de Galicia.
1. Ao finalizar cada un dos cursos da etapa e como consecuencia do proceso de avaliación, o equipo docente da
alumna ou do alumno, na sesión de avaliación final, decidirá sobre a súa promoción. A decisión será adoptada de
xeito colexiado, atendendo ao grao de consecución dos obxectivos, ao grao de adquisición das competencias clave
establecidas e á valoración das medidas que favorezan o progreso da alumna ou do alumno, e tendo en conta os

criterios de promoción.
2. Para os efectos do disposto no punto anterior, acadará a promoción dun curso a outro o alumnado que superase as
materias ou os ámbitos cursados ou teña avaliación negativa nunha ou dúas materias,  considerándose para o
cómputo as materias non superadas do propio curso e as de cursos anteriores. Ademais de nos casos anteriores, o
equipo docente poderá decidir a promoción dunha alumna ou dun alumno, sempre que se cumpran tamén todas as
condicións seguintes:
a) Que a media aritmética das cualificacións obtidas en todas as materias e en todos os ámbitos en que estea
matriculada ou matriculado nese ano académico sexa igual ou superior a cinco.
b) Que a suma dos períodos lectivos semanais establecidos no anexo IV das materias ou dos ámbitos con avaliación
negativa  non  sexa  superior  a  dez.  Para  estes  efectos,  non  se  considerarán  as  materias  pendentes  de  cursos
anteriores nin as horas de libre disposición.
c) Que o equipo docente considere que as materias ou os ámbitos con avaliación negativa non lle impiden seguir con
éxito o curso seguinte.
d) Que o equipo docente considere que ten expectativas favorables de recuperación.
e) Que o equipo docente considere que a devandita promoción beneficiará a súa evolución académica.
3. O alumnado que acade a promoción de curso con materias ou ámbitos sen superar deberá seguir un plan de
reforzo en cada unha desas materias ou ámbitos, destinado á súa recuperación e á súa superación.
Este alumnado deberá superar as avaliacións correspondentes aos devanditos plans, de acordo co disposto pola
consellería con competencias en materia de educación. Esta circunstancia será tida en conta para os efectos de
promoción e titulación previstos neste artigo e no seguinte.
4. O establecido no punto anterior deste artigo será de aplicación para o alumnado que se incorpore a un programa
de diversificación curricular  a  que se refire  o  artigo 22 do mencionado Decreto,  naquelas  materias  de cursos
anteriores que non superaran e que non estean integradas nalgún dos ámbitos do programa. As materias de cursos
anteriores integradas nalgún dos ámbitos consideraranse superadas se se supera o ámbito correspondente.
5. O alumnado que non acade a promoción permanecerá un ano máis no mesmo curso. A permanencia no mesmo
curso considerarase unha medida de carácter excepcional e tomarase logo de esgotar as medidas ordinarias de
reforzo e apoio para superar as dificultades de aprendizaxe da alumna ou do alumno. En todo caso, a permanencia no
mesmo curso planificarase de maneira que as condicións curriculares se adapten ás necesidades do alumnado e
estean orientadas á superación das dificultades detectadas, así como ao avance e ao afondamento nas aprendizaxes
xa adquiridas. Estas condicións recolleranse nun plan específico personalizado con cantas medidas se consideren
adecuadas para este alumnado.
Nos programas de diversificación curricular,  as decisións sobre a permanencia neles un ano máis adoptaranse
exclusivamente á finalización do segundo ano do programa.
6. A elaboración e o seguimento do plan de reforzo e do plan específico personalizado a que se refiren os puntos
anteriores realizarase de acordo co disposto pola consellería con competencias en materia de educación.
7. En todo caso, a alumna ou o alumno poderá permanecer no mesmo curso unha soa vez, e dúas veces como
máximo ao longo do ensino obrigatorio. De xeito excepcional, poderase permanecer un ano máis no cuarto curso,
aínda que se esgotase o máximo de permanencia, sempre que o equipo docente considere que esta medida favorece
a adquisición das competencias clave establecidas para a etapa. Neste caso poderase prolongar un ano o límite de
idade a que se refire o artigo 5.1.
8. Sen prexuízo do disposto no punto anterior, a escolarización do alumnado de necesidades educativas especiais na
etapa de educación secundaria obrigatoria en centros ordinarios poderá prolongarse un ano máis, sempre que iso
favoreza a adquisición das competencias clave establecidas e a consecución dos obxectivos xerais da etapa.
No bacharelato
De acordo co artigo 23 do Decreto 157/2022, do 15 de setembro, polo que se establecen a ordenación e o currículo
do bacharelato na Comunidade Autónoma de Galicia:
1. Ao finalizar o primeiro curso da etapa e como consecuencia do proceso de avaliación, o equipo docente de cada
alumna ou alumno adoptará a decisión sobre a súa promoción ao segundo curso.
2. As alumnas e os alumnos acadarán a promoción de primeiro a segundo de bacharelato cando superen as materias
cursadas ou teñan avaliación negativa en dúas materias como máximo.
3. O alumnado que acade a promoción ao segundo curso con materias pendentes deberá matricularse delas e
cursalas  ao  longo  do  curso.  Os  centros  docentes  organizarán  as  consecuentes  actividades  de  seguimento,
recuperación  e  avaliación  das  materias  pendentes  no  marco  organizativo  que  estableza  a  consellería  con
competencias en materia de educación e tendo en conta que a avaliación destas materias terá que ser anterior á das
materias de segundo curso.
4.  As  alumnas e  os  alumnos do primeiro  curso  de bacharelato  que non cumpran as  condicións  de  promoción
establecidas deberán matricularse de todas as materias e repetir o curso na súa totalidade.
5. A superación das materias de segundo curso que se indican no anexo III do Decreto 157/2022, do 15 de setembro,
polo que se establecen a ordenación e o currículo do bacharelato na Comunidade Autónoma de Galicia estará

condicionada á superación das correspondentes materias de primeiro curso indicadas no devandito anexo, por
implicar continuidade.
Non obstante, dentro dunha mesma modalidade ou vía, o alumnado poderá matricularse da materia de segundo
curso sen cursar a correspondente materia de primeiro curso, sempre que o profesorado que a imparta considere que
a alumna ou o alumno cumpre as condicións necesarias para poder seguir con aproveitamento a materia de segundo,
nos termos que estableza a consellería con competencias en materia de educación.
En caso contrario, deberá cursar a materia de primeiro curso, que terá a consideración de materia pendente, aínda
que non será computable para os efectos de modificar as condicións en que acadou a promoción a segundo.
6. As alumnas e os alumnos que ao termo do segundo curso teñan avaliación negativa nalgunhas materias poderán
matricularse delas sen necesidade de cursaren de novo as materias superadas ou poderán optar, así mesmo, por
repetir o curso completo. Neste último caso, non se manterán as cualificacións das materias do devandito curso que a
alumna ou o alumno tiverse superado previamente.
7. A consellería con competencias en materia de educación establecerá as condicións nas que unha alumna ou un
alumno que cursase o primeiro curso de bacharelato nunha determinada modalidade ou vía poida pasar ao segundo
curso nunha modalidade ou vía distinta, así como o cambio de materias.
Criterios de titulación 
ESO
1. Ao finalizar o cuarto curso da etapa e como consecuencia do proceso de avaliación, o equipo docente da alumna
ou do alumno, na sesión de avaliación final,  decidirá sobre a súa titulación. A decisión será adoptada de xeito
colexiado, atendendo á adquisición das competencias establecidas e á consecución dos obxectivos da etapa, sen
prexuízo do establecido no artigo 7.2 da orde do 25 de xaneiro de 2022 pola que se actualiza a normativa de
avaliación nas ensinanzas de educación primaria, de educación secundaria obrigatoria e de bacharelato no sistema
educativo de Galicia, e tendo en conta os criterios de titulación.
2. Para os efectos do disposto no punto anterior, obterá o título de graduado en educación secundaria obrigatoria o
alumnado que supere todas as materias ou ámbitos cursados. Ademais de no caso anterior, o equipo docente poderá
decidir  a obtención do título por parte dunha alumna ou dun alumno, sempre que se cumpran tamén todas as
condicións seguintes:
a) Que a media aritmética das cualificacións obtidas en todas as materias en que estea matriculada ou matriculado
nese ano académico sexa igual ou superior a cinco.
b) Que a xuízo do equipo docente a alumna ou o alumno adquirise as competencias establecidas.
c) Que a xuízo do equipo docente a alumna ou o alumno alcanzase os obxectivos da etapa.
O título de graduado en educación secundaria obrigatoria será único e expedirase sen cualificación.
4. As alumnas e os alumnos recibirán, ao concluíren a súa escolarización na educación secundaria obrigatoria, unha
certificación oficial en que constará o número de anos cursados e o nivel de adquisición das competencias da etapa.
5. O alumnado que, logo de finalizado o proceso de avaliación do cuarto curso de educación secundaria obrigatoria,
non obteña o título e supere os límites de idade establecidos no artigo 4.2 da Lei orgánica 2/2006, do 3 de maio, de
educación, tendo en conta así mesmo a prolongación excepcional da permanencia na etapa que prevé a propia lei no
artigo 28.5, poderao facer nos dous cursos seguintes a través da realización de probas ou actividades personalizadas
extraordinarias das materias que non superase, de acordo co currículo establecido e coa organización e instrucións
que dispoña a Secretaría Xeral de Educación e Formación Profesional.
Bacharelato
O artigo  24  do Decreto  157/2022,  do  15  de  setembro,  polo  que  se  establecen  a  ordenación  e  o  currículo  do
bacharelato na Comunidade Autónoma de Galicia, sinala:
1. O título de bacharel acredita o logro dos obxectivos establecidos para a etapa e a adquisición das competencias
clave correspondentes.
2. Para obter o título de bacharel cumprirá a avaliación positiva en todas as materias dos dous cursos de bacharelato.
3. Excepcionalmente, o equipo docente poderá decidir a obtención do título de bacharel por unha alumna ou un
alumno que superase todas as materias, agás unha, sempre que se cumpran ademais todas as condicións seguintes:
a) Que o equipo docente considere que a alumna ou o alumno alcanzou as competencias clave e os obxectivos
vinculados a ese título.
b) Que non se produciu unha inasistencia continuada e non xustificada por parte da alumna ou do alumno na materia.
O  claustro  adoptará  como inasistencia  continuada  os  mesmos  criterios  establecidos  para  a  consideración  do
absentismo escolar (superar o 10% de ausencias inxustificadas).
c) Que a alumna ou o alumno se presentou ás probas e realizou as actividades necesarias para a súa avaliación,
incluídas as da convocatoria extraordinaria.
d) Que a media aritmética das cualificacións obtidas en todas as materias da etapa cursadas que, como mínimo, se
requiran para a obtención do título pola modalidade pola que se remata sexa igual ou superior a cinco. Neste caso,
para os efectos do cálculo da cualificación final da etapa, considerarase a nota numérica obtida na materia non
superada.

4. O título de bacharel será único e expedirase con expresión da modalidade cursada e da nota media obtida. Esta
obterase calculando a media aritmética das cualificacións de todas as materias cursadas, redondeada á centésima.
5. Para os efectos do cálculo da nota media para o alumnado que cambia de modalidade ou de materia en segundo
curso, só se terán en conta as cualificacións das materias cursadas que, como mínimo, se requiran para a obtención
do título pola modalidade pola que se remata.
 

k) Os criterios xerais do outorgamento de matrículas de honra, de ser o caso

Segundo establece a ORDE do 25 de xaneiro de 2022 pola que se actualiza a normativa de avaliación nas ensinanzas
de educación primaria, de educación secundaria obrigatoria e de bacharelato no sistema educativo de Galicia, 
1. As alumnas e os alumnos que, logo da avaliación final do cuarto curso da ESO  obtivesen unha nota media do
cuarto curso igual ou superior a nove puntos poderán recibir a mención de matrícula de honra. A devandita mención
poderá concederse, como máximo, a un número de alumnas ou alumnos igual ao enteiro máis próximo ao 5 % do
total de alumnado matriculado no centro docente no cuarto curso. En todo caso, cando no centro docente o total de
alumnado matriculado no cuarto curso de educación secundaria obrigatoria sexa inferior a vinte, poderá concederse
unha mención de matrícula de honra.
2. A obtención da mención de matrícula de honra será consignada nos documentos de avaliación da alumna ou do
alumno.
3. Os criterios para a concesión das mencións de matrícula de honra ao alumnado serán previamente acordados e
establecidos na concreción curricular do centro, e deben ser  obxectivos e públicos.
O claustro establece como criterios de concesión das matrículas de honra na ESO:
1.      Maior nota media no expediente académico da ESO.
2.      Maior nota media no 4º curso da ESO.
3.      Maior nota media no 3º curso da ESO.
4.      Maior número de materias do ESO con cualificación de sobresaínte.
5.      Sorteo público.
No Bacharelato:
1. O alumnado que, logo da avaliación final ordinaria do segundo curso, obtivese unha nota media do segundo curso
igual ou superior a nove puntos poderá recibir  a mención de matrícula de honra. A devandita mención poderá
concederse, como máximo, a un número de alumnas ou alumnos igual ao enteiro máis próximo ao 5 % do total de
alumnado matriculado no centro docente no segundo curso. En todo caso, cando no centro docente o total  de
alumnado matriculado no segundo curso de bacharelato sexa inferior a vinte, poderá concederse unha distinción de
matrícula de honra.
2. A obtención da mención de matrícula de honra será consignada nos documentos de avaliación da alumna ou do
alumno.
3. Os criterios para a concesión das mencións de matrícula de honra ao alumnado serán previamente acordados e
establecidos na concreción curricular do centro, e deben ser obxectivos e públicos.
iv.    Criterios prioritarios: En caso de que o alumnado que puidera ter dereito a dita matrícula de honra fora superior
á porcentaxe citada concederíase a matrícula de acordo cos seguintes criterios prioritarios:
1.      Maior nota media no Bacharelato.
2.      Maior nota media no 2º curso do Bacharelato.
3.      Maior nota media no 1º curso do Bacharelato
4.      Maior número de materias do Bacharelato con cualificación de sobresaínte.
5.      Sorteo público.

l) As decisións e criterios xerais para a elaboración e avaliación das programacións didácticas,
que incluirán un modelo de programación e de resumo para o alumnado e as familias

As programacións didácticas elaboraranse na aplicación PROENS e, incluirán en cada materia,  polo menos,  os
seguintes elementos:

    •  1. Introdución
    •  2. Obxectivos e súa contribución ao desenvolvemento das competencias
    •  3.1. Relación de unidades didácticas
    •  3.2. Distribución currículo nas unidades didácticas
    •  3.3. Avaliación das unidades didácticas

    •  4.1. Concrecións metodolóxicas
    •  4.2. Materiais e recursos didácticos
    •  5.1. Procedemento para a avaliación inicial
    •  5.2. Criterios de cualificación e recuperación
    •  5.3. Procedemento de seguimento, recuperación e avaliación das materias pendentes
    •  5.4. Procedemento para acreditar os coñecementos necesarios en determinadas materias
    •  6. Medidas de atención á diversidade
    •  7.1. Concreción dos elementos transversais
    •  7.2. Actividades complementarias
    •  8.1. Procedemento para avaliar o proceso do ensino e a practica docente cos seus indicadores de logro
    •  8.2. Procedemento de seguimento, avaliación e propostas de mellora
    •  9. Outros apartados
    •  10.1. Distribución CA por UD (por OBX)
    •  10.2. Distribución CA por UD (por Bloque)
    •  10.3. Orientacións pedagóxicas: Liñas de actuación no proceso de ensino e aprendizaxe
As programacións didácticas publicaranse na web do centro unha vez sexan entregadas á Inspección Educativa.

m) Os criterios para a participación do centro en proxectos, plans e programas

O centro participará naqueles proxectos, plans e programas que respondan aos obxectivos plantexados no proxecto
de dirección e nas PXA que o desenvolven, sempre que conte cos recursos organizativos e de persoal precisos.
A valoración dos mesmos na memoria final será o indicador que garanta a continuidade no mesmo nos cursos
seguintes.  Do  mesmo xeito,  nas  PXA incluirase  a  participación  en  programas  que  respondan  as  necesidades
detectadas na memoria do curso anterior.
En xeral, dadas as características do centro, tratarase de participar en proxectos, plans e programas que axuden a
cumprir os seguintes obxectivos:

    •  Mellorar o clima e a convivencia escolar.
    •  Establecer medidas para a mellora da equidade, a igualdade de oportunidades e a atención á diversidade, que
faciliten a integración e o máximo desenvolvemento das capacidades do alumnado.
    •  Promover cambios metodolóxicos e organizativos que permitan mellorar os resultados académicos .
    •   Impulsar  a  innovación e o  uso das novas tecnoloxías  como recurso didáctico e  adaptalo  ás  verdadeiras
necesidades do alumnado
Canto á participación do centro dos proxectos de innovación educativa, o centro  participa nos seguintes:

    •  Contratos-Programa Inclúe: QUÉDA-T, INCLÚE-T, IGUALA-T e CONVIVE-T.
    •  PROA+.
    •  Proxecto MUSE
    •  Programa de Plurilingüismo
    •  PLAMBE
    •  Radio na Biblio
    •  Club de lectura
    •  Club de Ciencia 
    •  Programa de Intercambio “Eduexchanges”
    •  Acreditación de linguas estranxeiras

n) O procedemento para a revisión, avaliación e modificación da concreción curricular

O procedemento para a revisión, avaliación e modificación da concreción curricular, realizarase periodicamente de
xeito anual, mantendo así dito documento actualizado fronte ás modificacións que sexa preciso realizar.
Cabe destacar que axustaremos sempre o seu contido ás novas modificacións lexislativas que vaian xurdindo. Esta
avaliación da concreción, ten como finalidade adaptarse ás necesidades e características tanto do centro educativo
como do profesorado e alumnado.

o) Outros apartados

1. .

.

